REPUBLIKA E SHQIPERISE
KUVENDI

LIGJ
Nr. 105/2018

PER DISA NDRYSHIME DHE SHTESA NE LIGJIN NR. 9049, DATE 10.4.2003,
“PER DEKLARIMIN DHE KONTROLLIN E PASURIVE, TE DETYRIMEVE
FINANCIARE TE TE ZGJEDHURVE DHE TE DISA NEPUNESVE PUBLIKE”,
TE NDRYSHUAR

Né mbéshtetje té neneve 78, 81, pika 1, dhe 83, pika 1, té Kushtetutés, me propozimin e
njé deputeti,

KUVENDI
| REPUBLIKES SE SHQIPERISE
VENDOSI:

Né ligjin nr. 9049, daté 10.4.2003, “Pér deklarimin dhe kontrollin e pasurive, té
detyrimeve financiare té té zgjedhurve dhe té disa népunésve publiké”, té ndryshuar, béhen
kéto shtesa dhe ndryshime:

Neni 1

Né nenin 2, pikat 4, 8 dhe 9 ndryshohen si mé poshté:

“4. *“Person i lidhur me njé zyrtar” ka kuptimin e pércaktuar né legjislacionin né fuqi pér
parandalimin e konfliktit té interesave né ushtrimin e funksioneve publike.

8. Termat “konflikt i interesit”, “zyrtar”, “person i lidhur”, “interesa privaté”, té pérdorur
né kété ligj, kané kuptimin e pércaktuar né legjislacionin né fuqi pér parandalimin e konfliktit
té interesave né ushtrimin e funksioneve publike.

9. Pérkufizimet “té dhénat personale” dhe “pérpunimi i t& dhénave” kané kuptimin e
pércaktuar né legjislacionin né fuqi pér mbrojtjen e té dhénave personale.”.

Neni 2

Né nenin 3/1, pika 2 ndryshohet si mé poshté:

“2. Kandidatét pér pozicionet e pérmendura né pikén 1, té kétij neni, gé jané subjekte gé
mbartin detyrimin pér deklarimin e interesave privaté, sipas parashikimeve té nenit 3, té kétij
ligji, nuk kryejné njé deklarim té ri, por i nénshtrohen kontrollit té ploté té pasurisé. Nése
gjaté 180 ditéve para paraqitjes sé kérkesés, kandidati éshté kontrolluar nga Inspektorati i



Larté i Kontrollit dhe Deklarimit té Pasurive dhe Konfliktit té Interesave dhe kontrolli nuk ka
rezultuar né disfavor té tij, atéheré kontrolli konsiderohet i kryer.”.

Neni 3

Né nenin 4/2, pikat 1 dhe 3 ndryshohen si mé poshté:

“1. Té gjitha subjektet e ligjit dhe personat e tjeré té lidhur, ¢ mbartin detyrim pér
deklarim, detyrohen té plotésojné deklaratén e tyre né formé elektronike me mjetet e
komunikimit elektronik, t€ véna né dispozicion nga Inspektorati i Larté dhe ta paragesin
personalisht, né formé shkresore, t¢ mbyllur né zarf né strukturat pérkatése té institucioneve,
brenda afateve té pércaktuara né kété ligj pér té gjitha llojet e deklarimit.

3. Deklarata e dérguar me mjete té komunikimit elektronik konsiderohet e marré me
plotésimin dhe dérgimin né sistemin e deklarimit me mjetet elektronike.”.

Neni 4

Né nenin 7, pikat 3 dhe 4 ndryshohen si mé poshté:

“3. Té gjithé zyrtarét dhe personat e tjeré té lidhur, gé mbartin detyrim pér deklarim,
detyrohen té paragesin deklaratén e tyre deri mé 31 mars té ¢do viti, prané autoritetit ose
strukturés pérgjegjése té institucionit publik, té parashikuar né legjislacionin né fuqi pér
parandalimin e konfliktit té interesave né ushtrimin e funksioneve publike.

4. Kur zyrtari transferon té drejtat e zotérimit aktiv té aksioneve ose té pjeséve né kapital,
sipas parashikimeve té legjislacionit né fugi pér parandalimin e konfliktit té interesave né
ushtrimin e funksioneve publike, né deklarimin periodik, pér sa kohé vazhdon kjo gjendje, ai
deklaron vetém gjendjen e kétyre té drejtave para transferimit dhe frytet e pasurisé, té cilat ai
ka marré efektivisht gjaté vitit pér té cilin béhet deklarimi.”.

Neni 5

Né nenin 9, pikat 2 dhe 3 ndryshohen si mé poshté:

“2. Vlerésohet person i lidhur, né zbatim té pikés 1, té kétij neni, edhe i besuari, sipas
kuptimit té pércaktuar né legjislacionin né fuqi pér parandalimin e konfliktit té interesave né
ushtrimin e funksioneve publike, si dhe bashkéjetuesi, sipas kuptimit té pércaktuar nga Kodi i
Familjes.

3. Inspektori i Pérgjithshém, pér efekt té verifikimit té deklarimit té té ardhurave, né
pérputhje me legjislacionin né fuqi pér tatimin mbi té ardhurat, i dérgon ministrit pérgjegjés
pér financat dhe Drejtorit té Pérgjithshém té Tatimeve informacion pér listén e individéve, té
cilét kané rezultuar persona té lidhur me subjektet deklaruese gé& mbartin detyrim pér
deklarim, sipas pikés 1 té kétij neni.”.

Neni 6
Neni 11 ndryshohet si mé poshté:
“Neni 11

Inspektori i Pérgjithshém



1. Organi pérgjegjés pér kontrollin e deklarimit té pasurive éshté Inspektori i
Pérgjithshém.

2. Inspektori i Pérgjithshém zgjidhet nga Kuvendi pér njé mandat 7-vjecar.

3. Kuvendi i Shqipérisé, jo mé voné se tre muaj pérpara pérfundimit té mandatit té
pércaktuar né pikén 2, té kétij neni, publikon shpalljen pér vendin vakant té Inspektorit té
Pérgjithshém.

4. Né rastet e mbarimit té mandatit, sipas nenit 14, té kétij ligji, shpallja pér vendin vakant
té Inspektorit té Pérgjithshém béhet kryesisht nga Kuvendi, brenda 10 ditéve nga Krijimi i
vakancés.

5. Cdo shtetas, i cili plotéson kushtet e nenit 12, té kétij ligji, mund té paragesé né Kuvend
kandidaturén pér Inspektor té Pérgjithshém. Kérkesa shogérohet me dokumentacionin
pérkatés, gé provon pérmbushjen e kushteve ligjore dhe kritereve objektive.

6. Lista e kandidatéve i kalon komisionit té pérhershém té Kuvendit gé mbulon ¢éshtjet
ligjore pér té verifikuar pérmbushjen e kritereve dhe kushteve pérkatése. Komisioni shqyrton
kandidaturat dhe zbaton procedurat, né pérputhje me Rregulloren e Kuvendit. Komisioni
pérzgjedh té paktén dy kandidaté, sipas procedurés sé mésipérme, té cilét i kalojné Kuvendit
pér votim.

7. Kuvendi zgjedh Inspektorin e Pérgjithshém me 3/5 e anétaréve té tij né votimin e paré.
Né rast se kjo shumicé votash nuk arrihet, Kuvendi zhvillon votimin e dyté jo mé voné se 7
dité nga pérfundimi pa sukses i votimit té paré. Né& votimin e dyté, Kuvendi zgjedh
Inspektorin e Pérgjithshém me shumicén e votave té té gjithé anétaréve teé tij.

8. Inspektori i Pérgjithshém bén deklarimin e paré té pasurisé brenda 30 ditéve nga
zgjedhja e tij dhe ¢do vit, sipas nenit 4, té Kkétij ligji, prané Kuvendit té Republikés sé
Shqipérisé.

9. Pas pérfundimit té mandatit, me pélgimin e tij, ai ka té drejté té emérohet né funksionin
ose detyrén publike gé kishte para zgjedhjes sé tij ose né njé vend té barasvlershém me
vendin e méparshém. Ai nuk pérfiton nga kjo e drejté, né rastet kur shkarkohet pér shkelje té
réndé té ligjit ose pér akte dhe sjellje gé diskreditojné réndé pozitén dhe figurén e Inspektorit
té Pérgjithshém.”.

Neni 7

Né nenin 15, pika 1, shkronja “a/1” ndryshohet si mé poshté:

“a/1. Drejton Inspektoratin e Larté t€ Deklarimit dhe Kontrollit té Pasurive dhe Konfliktit
té Interesave né zbatim té legjislacionit né fuqi pér sinjalizimin dhe mbrojtjen e
sinjalizuesve.”.

Neni 8

Né nenin 17, shkronja “b” ndryshohet si mé poshté:

“b) mbledh té dhéna, kryen hetime dhe kérkime administrative rreth deklarimeve té
personave qé kané detyrimin pér deklarim, sipas kétij ligji, né pérputhje me Kodin e
Procedurave Administrative. Mbledhja e té dhénave béhet né pérputhje me legjislacionin né
fugi pér mbrojtjen e té dhénave personale, si dhe me legjislacionin né fugi pér informacionin
e klasifikuar.”.

Neni 9

Né nenin 25/1, pika 5 ndryshohet si méposhté:



“5. Kontrolli i ploté dhe hetimi administrativ i kryer nga Inspektorati i Larté pérfundon
brenda 6 muajve pas fillimit té tij, i cili mund té zgjatet né pérputhje me kérkesat e Kodit té
Procedurave Administrative.”.

Neni 10

Né paragrafin e katért té nenit 26, pas fjaléve “Inspektorit té Pérgjithshém,” shtohen fjalét
“apo inspektoréve té autorizuar prej tij”.

Neni 11

Né Nenin 40, pika 3 ndryshohet si mé poshté:

“3. Procedurat pér zbatimin e masave administrative dhe ankimin ndaj tyre rregullohen
sipas Kodit té Procedurave Administrative dhe dispozitave té legjislacionit né fuqi pér
kundérvajtjet administrative.”.

Neni 12

Né nenin 42/1 béhen kéto ndryshime:

1. Pikat 3, 4 dhe 5 ndryshohen si mé poshté:

“3. Pér efekt té deklarimit té dérguar me mjete té komunikimit elektronik, sipas nenit 4/2,
té ligjit, zbatimi i tij kryhet me pérgatitjen dhe vénien né dispozicion té infrastrukturés sé
nevojshme nga Inspektorati i Larté. Deri né momentin e funksionimit té sistemit elektronik,
subjektet e kétij ligji dhe personat e lidhur mbartin detyrimin pér té paragitur deklaratén e
interesave privaté, né formé shkresore dhe té mbyllur né zarf, né strukturat pérkatése té
institucioneve.

4. Pér efekt té sigurimit té té dhénave dhe informacionit, sipas nenit 26, té ligjit, zbatimi i
tij kryhet me pérgatitjen dhe vénien né dispozicion té infrastrukturés sé nevojshme nga
Inspektorati i Larté.

5. Pér efekt té publikimit té deklaratave té interesave privaté, sipas pikés 2, té nenit 34, té
ligjit, zbatimi i tij kryhet me pérgatitjen dhe vénien né funksionim té infrastrukturés sé
nevojshme nga Inspektorati i Larté.”.

2. Né pikén 7, togfjaléshi “pa té drejté rizgjedhjeje” higet.

Neni 13
Pas nenit 42/1 shtohet neni 42/2 me kété pérmbajtje:
“Neni 42/2

1. Pér efekt té deklarimit t€ interesave privaté té dérguar me mjete t€ komunikimit
elektronik, sipas nenit 4/2, té ligjit, té gjithé zyrtarét dhe personat e tjeré té lidhur, gé mbartin
detyrimin pér deklarim, detyrohen té deklarojné:

a) Né deklarimin periodik vjetor, gjendjen e pasurisé sé grumbulluar, detyrimet financiare
dhe interesat e tjeré té pércaktuar né kété ligj, pérfshiré burimet e krijimit té tyre, mé 31
dhjetor té vitit té deklarimit.

b) né deklarimin para fillimit té punés, gjendjen e pasurisé sé grumbulluar, detyrimet
financiare dhe interesat e tjeré privaté té pércaktuar né kété ligj, pérfshiré burimet e krijimit té
tyre, né datén e fillimit té punés té vitit té deklarimit.



c) Né deklarimin pas largimit nga funksioni, gjendjen e pasurisé sé grumbulluar,
detyrimet financiare dhe interesat e tjeré privaté té pércaktuar né kété ligj, pérfshiré burimet e
krijimit té tyre, né datén e largimit nga funksioni.

2. Parashikimet né shkronjat “a” dhe “c” jané té vlefshme vetém pér plotésimin pér heré
té paré té deklaratés s€ interesave privaté népérmjet mjeteve té komunikimit elektronik.

3. Inspektori i Pérgjithshém, me hyrjen né fuqi té kétij ligji, merr té€ gjitha masat e
nevojshme pér zbatimin e késaj pike.”.

Neni 14
Dispozité kalimtare
Né rast mospérputhjesh midis té dhénave té deklaruara né deklaratén e dérguar me mjete
té komunikimit elektronik dhe té dhénave té deklaruara né deklarimet e méparshme, pérpara
funksionimit té sistemit elektronik, sipas parashikimeve té nenit 42/1, pika 3, té kétij ligji, do
té mbizotérojné té dhénat qé jané né favor té zyrtarit dhe personaveté tjeré té lidhur, gé
mbartin detyrimin pér deklarim.
Neni 15
Hyrja né Fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 13.12.2018



